
  ڈیزائن مراکز کے قیام کا اعلان AMDکی جانب سے ریاست نیو یارک میں عالمی معیار کے  HOCHULگورنر 
  

نئی    165اعلیٰ کارکردگی والے سیمی کنڈکٹر ڈیزائن کرنے والے کمپنی کا ریاست نیو یارک کے دو مقامات پر 
  ملازمتیں پیدا کرنے کا عہد

  
NYS  جو کہ علاقوں کو بحال کرنے اور معیشت  —کی یہ سرمایہ کاری "فنگر لیکس فارورڈ" کی تکمیل کرتی ہے

  متِ عملی ہےکو فروغ دینے کے لیے خطے کی جامع حک
  
  

نے آج اعلان کیا کہ اعلیٰ کارکردگی والے سیمی کنڈکٹرز کے کیلیفورنیا کے مقامی ڈیزائنر   Kathy Hochulگورنر 
AMD   نے اپنے اگلی نسل کے ٹیکنالوجی کے کاروبار کو بڑھانے کے لیے ریاست نیو یارک کا انتخاب کیا ہے۔ کمپنی

 Westgateاور ڈچز کاؤنٹی کے گاؤں فش کِل کے  Linden Oaks Office Parkنے مونرو کاؤنٹی میں 
Business Park  ئم کی ہیں۔ میں خالی جگہوں پر جدید ترین تحقیق اور ڈیزائن کی سہولیات قاAMD   نے اس

نئی سہولیات کلاؤڈ  نئی ملازمتیں پیدا کرنے کا بھی عہد کیا ہے۔ 165تک  2025منصوبے کے نتیجے میں سنہ 
کمپیوٹنگ، ڈیٹا سینٹرز، گیمنگ اور پی سی میں استعمال ہونے والے پروسیسرز کے لیے مخلوط سگنل انٹیگریٹڈ 

  توجہ مرکوز کریں گی۔ دونوں مقامات اب مکمل طور پر فعال ہیں۔سرکٹس اور پیکیجنگ کے ڈیزائن اور توثیق پر 
  

"اس طرح کے ناقابلِ یقین منصوبوں کے ذریعے ہی ہم نیو یارک کے سیمی کنڈکٹر کے جدید   نے کہا،  Hochulگورنر 
ں میں  کاروبار کی ترقی کو فروغ دینے کے مسلسل عزم کا مزید مظاہرہ کر رہے ہیں۔ مجھے مونرو اور ڈچز کاؤنٹیو

AMD  کی آگے کی سوچ والی سرمایہ کاری کی حمایت کرنے پر ناقابلِ یقین حد تک فخر ہے جو ہمارے علاقوں کو
آگے بڑھا رہے ہیں اور اعلیٰ ٹیکنالوجی پر تحقیق، تیاری، ڈیزائن اور مینوفیکچرنگ کے قومی مرکز کے طور پر نیو  

  یارک کی ساکھ کو مزید مستحکم کر رہے ہیں"۔
  

اعلیٰ کارکردگی اور مطابقت پذیر کمپیوٹنگ ٹیکنالوجیز میں جدت لاتا ہے جو مستقبل   AMDمیں قائم کردہ،  1969سنہ 
پروسیسرز مارکیٹوں کے ایک وسیع   AMDکو فعال کرنے اور ممکنات کی حدود کو وسیع کرنے میں مدد کرتی ہیں۔ 

کمپیوٹنگ، انٹرپرائز، کمیونیکیشنز، ہیلتھ کیئر، ایرو  مجموعے میں آلات اور خدمات کے قلب میں ہیں جن میں کلاؤڈ 
  سپیس، آٹوموٹو، پی سی، گیمنگ اور بہت کچھ شامل ہے۔

  
ایمپائر سٹیٹ ڈویلپمنٹ ریاست بھر میں ملازمتوں کی تخلیق کے وعدوں کے بدلے کارکردگی پر مبنی ایکسلسیئر ٹیکس 

ملین کی ابتدائی سرمایہ   3.$3میں مدد کر رہی ہے۔ کی اس منصوبے  AMD$ ملین تک فراہم کرکے 5کریڈٹس میں 
کاری کے ساتھ، کمپنی کو توقع ہے کہ اگلے کئی سالوں میں دونوں مقامات پر مزید مالی آپریشنز جاری رکھے گی۔ 

  گریٹر راچسٹر انٹرپرائز نے بھی اس منصوبے کے لیے اہم مدد کی پیشکش کی ہے۔
  

کی اولین ترجیح ہے۔ جنوری میں، اپنے   Hochulصنعت کو بڑھانا گورنر ریاست نیو یارک میں سیمی کنڈکٹر کی 
: دفترِ گورنر برائے توسیع، انتظام و GO SEMIسالانہ ریاستی خطاب کے کلیدی جزو کے طور پر، انہوں نے 

 ,Governor’s Office of Semiconductor Expansionانضمامِ سیمی کنڈکٹر کی تخلیق کا اعلان کیا تھا )
Management, and Integration, GO SEMI ۔)GO SEMI جس کی قیادت ایمپائر سٹیٹ ڈویلپمنٹ کر رہی ،



ہے، کو متعدد ریاستی ایجنسیوں کے ماہرین کی مدد و معاونت حاصل ہو گی اور وہ ہمارے وفاقی اور مقامی شراکت  
وں کی نگرانی کریں گے، اور اس  داروں کے ساتھ مل کر کام کریں گے اور سیمی کنڈکٹر انڈسٹری میں سرمایہ کاری

طرح وہ ایسی عوامی/نجی شراکت داریوں کے صنعتی اور کمیونٹی منافع جات کو زیادہ سے زیادہ بڑھانے کے لئے 
  ایک وسیع تر، قومی ماڈل کی تشکیل کرکے اس کا نفاذ کریں گے۔

  
"ریاست نیو یارک سیمی کنڈکٹر کی  نے کہا،   Hope Knightایمپائر سٹیٹ ڈویلپمنٹ کی صدر، سی ای او اور کمشنر 

صنعت میں سب سے زیادہ ہنر سے مالا مال ٹیکنالوجی کمپنیوں کا گھر ہے۔ اگلی نسل کی ٹیکنالوجی کو فروغ دینے  
اور دیگر کاروباری اداروں کی معاونت کرتے ہوئے، ہم معیشت کو تقویت دے رہے ہیں، اچھی  AMDکے لیے پرُعزم 

  ا کر رہے ہیں اور ریاست بھر میں تبدیلی کے مواقع پیدا کر رہے ہیں"۔تنخواہ والی ملازمتیں پید 
  

AMD   کے ایگزیکٹو نائب صدر اور چیف ٹیکنالوجی آفیسرMark Papermaster ،مونرو اور ڈچز  نے کہا"
کے ملازمین اگلی نسل کے اعلیٰ کارکردگی کے پروسیسرز تیار کرنے کے لیے تحقیق اور ڈیزائن   AMDکاؤنٹی میں 

کی کوششوں پر توجہ مرکوز کیے ہوئے ہیں۔ ہم خطے، جو اپنی اعلیٰ تحقیقی یونیورسٹیوں اور انجینئرنگ کی 
صلاحیتوں کے لیے مشہور ہے، میں اپنی موجودگی کو وسیع کرنے اور امریکہ میں سیمی کنڈکٹر کی جدت طرازی کو 

  آگے بڑھانے کے لیے پرُجوش ہیں"۔
  

کا ہڈسن ویلی میں اضافی وسائل کی سرمایہ کاری اور یہاں   AMD"   نے کہا،  Robert Rolisonریاستی سینیٹر 
ہائی ٹیک ملازمتیں بڑھانے کا فیصلہ ہمارے علاقے کی تعلیم یافتہ افرادی قوت اور سرمایہ کاری کے لیے مضبوط  

سین پیش کرتا  کو خراجِ تح  Hochulماحول کا ثبوت ہے۔ میں اس مسئلے پر رہنمائی کرنے میں مدد کے لیے گورنر 
ہوں اور میں فخر کے ساتھ قانون سازوں اور دیگر منتخب عہدیداروں کے ایک دو طرفہ گروپ میں شامل ہوں جو 

انتہائی مسابقتی اور عالمی سطح پر اہم سیمی کنڈکٹر کی صنعت کے اضافی عناصر کو ہماری عظیم ریاست میں خوش  
  آمدید کہتا ہے"۔

  
"فنگر لیکس سیمی کنڈکٹر ٹیکنالوجی کے عالمی شہرت یافتہ مرکز کے طور  نے کہا، Jen Lunsordرکنِ اسمبلی 

میں اپنے قدموں کے نشان کو بڑھانے   Linden Oaksکا یہاں   AMDپر خود کو مضبوط کرنے کے راستے پر ہے۔ 
کا فیصلہ ہمارے ٹیلنٹ پول کے معیار، ہماری علاقائی، تزویراتی شراکت داری اور ان ملازمتوں کو ہمارے علاقے تک  

  پہنچانے کے لیے ہماری ریاست کے عزم کا ثبوت ہے"۔
  

ی، ملازمت کی تخلیق، تجارت و "اسمبلی کی کمیٹی برائے اقتصادی ترق نے کہا، Harry Bronsonرکنِ اسمبلی 
صنعت کے سربراہ کے طور پر، میں اپنے علاقے میں ہائی ٹیک اور جدید مینوفیکچرنگ کے مواقع میں اضافہ دیکھ  

کر بہت خوش ہوں۔ جبکہ ہم اپنے آلودگی سے پاک نوکریوں کے اقدامات کو پورا کرنے میں کوشاں ہیں، اور اپنی  
  AMDر مواقع میں اضافہ کر رہے ہیں، تو افرادی قوت کی ترقی اولین ترجیح ہے۔ ملازمت کی منڈیوں میں مساوات او

اور سیمی کنڈکٹر کی دیگر صنعتیں بہت سی مختلف مہارتوں کے لیے اختراعی اور متنوع مواقع فراہم کرکے افرادی  
  قوت کے مستقبل کی نمائندگی کرتی ہیں"۔

  
کی جدید ترین تحقیق اور   AMDاور فش کِل کمیونٹی کو  AMD" . نے کہا،Anil Beephan, Jrرکنِ اسمبلی 

کی جانب سے یہ سرمایہ   AMDڈیزائن کی سہولیات کے لیے ایک جگہ کے طور پر منتخب کیے جانے پر مبارکباد۔ 
کاری نہ صرف ہمارے ضلع میں جدید ٹیکنالوجی لائی ہے بلکہ نئی ملازمتیں پیدا کرنے کا وعدہ بھی کرتی ہے۔ ہمارے  

ان عالمی معیار کے مراکز کا قیام ہمارے علاقے میں موجود امکانات اور مواقع کا ثبوت ہے۔ مل جُل کر ہم  ضلع میں
اپنی مقامی معیشت کو زندہ کریں گے اور ترقی کریں گے، ہڈسن ویلی کو جدت اور ترقی کے مرکز کے طور پر 

  کے لیے کام جاری رکھیں"۔ رکھیں گے۔ آئیے اس دلچسپ ترقی کو قبول کریں اور ایک خوشحال مستقبل
  

"مونرو کاؤنٹی ریاست نیو یارک میں نشوونما پاتی ہوئی ہائی   نے کہا، Adam Belloمونرو کاؤنٹی کے ایگزیکٹو 
کا خیرمقدم کرتے ہیں اور جانتے ہیں   AMDٹیک اور سیمی کنڈکٹر کی صنعت کے لیے ایک مرکز بنی ہوئی ہے۔ ہم 

رادی  کہ کمپنی یہاں ہماری ہنر مند افرادی قوت اور ہمارے کاروباری معاون بنیادی ڈھانچے کے ساتھ ترقی کرے گی۔ اف 



قوت کی ترقی پر ہماری توجہ زیادہ تنخواہ والی ملازمتوں کو بڑھانے اور ہماری مقامی معیشت کو تقویت دینے میں 
  مدد کر رہی ہے"۔

  
گریٹر راچسٹر چیمبر آف کامرس کے صدر اور سی ای او اور فنگر لیکس علاقائی اقتصادی ترقیاتی کونسل کے شریک  

و یارک میں عالمی معیار کے مکسڈ سگنل آئی سی اور پیکیجنگ ڈیزائن سینٹرز  "نی  نے کہا، Bob Duffyچیئرمین 
کا فیصلہ ہماری ریاست کی ترقی پذیر ہائی ٹیکنالوجی کے ماحولیاتی نظام کا ثبوت ہے۔ ہمیں مونرو   AMDکے قیام کا 
یک انڈسٹری میں  کی سرمایہ کاری کی حمایت کرنے پر خاص طور پر فخر ہے، کیونکہ یہ ہائی ٹ AMDکاؤنٹی میں 

تحقیق، ترقی، ڈیزائن اور مینوفیکچرنگ کے لیے ایک قومی مرکز کے طور پر گریٹر راچسٹر خطے کی ساکھ کو مزید  
کے ساتھ   AMDکی حمایت کے لیے ان کا شکریہ ادا کرتے ہیں، اور   Kathy Hochulمستحکم کرتی ہے۔ ہم گورنر 

وسیع اور اپنے خطے میں سیمی کنڈکٹر کی صنعت کی مسلسل  مل کر کام کرنے کے لیے پرُجوش ہیں تاکہ ان کی ت
  کامیابی کو فروغ دیں"۔

  
"گریٹر راچسٹر، نیو یارک خطے میں  نے کہا، Matt Hurlbuttگریٹر راچسٹر انٹرپرائز کے صدر اور سی ای او 

کو سہارا دینے کے کی ترقی  AMDایک انتہائی ہنر مند انجینئرنگ افرادی قوت ہے جو سیمی کنڈکٹر کی صنعت میں 
کی موجودہ اور مستقبل کی افرادی قوت کی  AMDہمارے یونیورسٹی کے شراکت دار  لیے مکمل طور پر منسلک ہے۔

رہنماؤں کی حمایت جاری رکھنے کے   AMDضروریات کو پورا کرنے کے لیے نصاب کو ترتیب دے رہے ہیں۔ ہم 
  منتظر ہیں کیونکہ وہ راچسٹر میں اپنا انجینئرنگ مرکز اور ڈیزائن سینٹر قائم کر رہے ہیں"۔

  
AMD ملاحظہ کریں: کے بارے میں اضافی معلومات کے لیے ،https://www.amd.com/en.html۔  

  
  فنگر لیکس فارورڈ کی رفتار تیز کرتا ہے

آج کا اعلان "فنگر لیکس فارورڈ" کی تکمیل کرتا ہے، جو کہ مضبوط معاشی ترقی اور علاقائی ترقی کے لیے خطے 
کی جامع حکمتِ عملی ہے۔ خطہ جاتی سطح پر ڈیزائن کردہ یہ منصوبہ اہم صنعتوں بشمول فوٹونکس، زراعت و غذائی  

  دستیاب ہے۔ یہاں د مینوفیکچرنگ میں سرمایہ کاری پر توجہ مرکوز کرتا ہے۔ مزید معلوماتپیداوار، اور جدی
  

  امپائر سٹیٹ ڈویلپمنٹ کے بارے میں
( نیو یارک کی معاشی ترقی کی سربراہ ایجنسی ہے  Empire State Development, ESDامپائر سٹیٹ ڈویلپمنٹ )

(www.esd.ny.gov ۔)ESD   کا مشن ایک مضبوط اور بڑھتی ہوئی معیشت کو فروغ دینا، نئی ملازمتوں اور
اقتصادی مواقع کی تخلیق کی حوصلہ افزائی کرنا، ریاست اور اس کی میونسپلٹیز کی آمدنی میں اضافہ اور مستحکم اور  

مالی امداد کو بروئے کار   متنوع مقامی معیشتیں قائم کرنا ہے۔ قرضہ جات، عطیات، ٹیکس کریڈٹس اور دیگر اقسام کی
نجی کاروباری سرمایہ کاری اور ترقی کو بڑھانے کی کوشش کرتی ہے تاکہ ملازمتی تشکیل کی حوصلہ   ESDلا کر، 

علاقائی اقتصادی   ESDافزائی کر سکے اور ریاست نیو یارک میں ہر جگہ ترقی کرتی کمیونٹیز کی معاونت کر سکے۔ 
 I( اور ریاستی آئیکونک سیاحتی برانڈ "Regional Economic Development Councilsترقیاتی کونسلوں )

LOVE NY کی نگرانی کرنے والی بنیادی انتظامی ایجنسی بھی ہے۔ علاقائی کونسلوں اور امپائر اسٹیٹ ڈویلپمنٹ "
ملاحظہ   www.esd.ny.govاور  www.regionalcouncils.ny.govکے بارے میں مزید معلومات کے لیے، 

  ۔کریں
  

###  

